“Té shumta ishin krijimet qé Zoti shkatérroi pérpara kétij qé vendosi té ngelej”.
(B’reshith Rabah. Shkrim i besimit hebraik mbi krijimin)

- Kjo, bota ku jetojmé, nuk éshté e parékrijuara nga Zoti, — filloi té tregonte Fiku
me njé z€ té zymté, — madje as e dyta apo e treta. Pérheré, pér njé arsye apo njé tjetér,
dicka nuk shkonte ashtu si¢ duhej, dhe Ai, Zoti, e shkatérronte botén e krijuar pér té
nisur gjithcka nga e para. Njézetegjashté heré Zoti u pérpoq té krijonte botén dhe po
kaq heré déshtoi. Krijimi i botés toné ishte ai i njézeteshtati. Mirépo, ngjan se,
gabimin gé kishte molepsur botét e tjera, Zoti e vérejti edhe né botén toné. Se ¢faré
ishte dhe ku fshihej ky gabim, uné nuk di té them asgjé.

Neve, krijesave qé banonim né té, na ngjante se gjithcka ishte krijuar miré dhe
bukur. Qielli ishte i kaltér. Toka pjellore. Uji i lumenjve dhe i ligeneve i émbél dhe i
dashur. Ajri i freskét dhe ploté jeté. Por, ja qé ai, gabimi i frikshém, ishte aty mes
nesh, dhe, edhe pse ne nuk e shihnin, shqgetésonte dhe térbonte shikimin e Zotit...
Njésoj si zekthi buallin. Si réra né sy. Si pleshtat genin.

I nervozuar nga zinxhiri i déshtimeve, por, edhe i lodhur pér té krijuar njé boté té
re, Zoti, ndryshe nga ¢’ishte sjellé me botét e tjera, késaj radhe, vendosi té eliminonte
shumicén e genieve gé kishte krijuar, dhe té linte mbi toké vetém ato qé i gjykonte se
ishin mé té pérkryera se té tjerat. Do ta ndreqte kjo gabimin? Po? Jo? E ¢'mé duhej
mua, nése kjo, do ta ndreqte apo jo, gabimin e krijimit. Pyetja qé¢ mé shqgetésonte
mendimin ishte njé tjetér...

Cfaré ményre, ¢faré peshoreje do té pérdorte Zoti, pér té pércaktuar pérkryerjen e
njé krijese, pra, nése kjo, e meritonte apo nuk e meritonte, nj¢ vend né ngrehinén e
krijimit?

Nuk mundesha dhe as guxoja t'i pérgjigjesha késaj pyetjeje, sepse, té gjitha
variantet e ndryshme té pérgjigjeve, mi ngrinin gjethet pérpjeté nga tmerri.

Né ¢’logjiké apo arsyetim do t€ mbéshtetej ky ligj i frikshém qé do té vendoste
pér jetén apo vdekjen toné?

Cili virtyt do té vlerésohej si i denjé pér té na dhuruar jetén dhe cila mangési do
té na hiqte té drejtén pér té jetuar?

Si do té vendosej se kush ishte virtyt dhe kush mangési?

Pértej cektésisé sé kuptimeve qé mbartnin emrat, ¢faré ishin né té vérteté bukuria,
inteligjenca, forca, vullneti, mirésia?

Virtyte apo mangesi?

Pérvoja e pakét e jetés mbi toké mé kishin mésuar se shumé prej atyre qé sé pari i
kisha vlerésuar si virtyte, réndom shndérroheshin né mangési. Bukuria ndillte
mendjelehtésiné. Inteligjenca shndérrohej né krenari boshe. Forca né arrogancé.
Vullneti pér té arritur njé géllim té largonte nga bukuria dhe shijimi i jetés. Mirésia,
shpesh heré ndigej nga zhgénjimi, dhe, ca mé pas, ky, t€ mbarste brenda vetes
urrejtjen pér até gé té kishte zhgénjyer apo keqpérdorur mirésiné ténde.

Por, mbi gjithcka, si do t€ mundej Zoti té gjykonte njé krijesé né varési té
virtyteve té lavdérueshme dhe mangésive duke gené ndérkohé i ndérgjegjshém, se



ishte ai veté, qé sé pari, e kishte projektuar dhe ngjizur kété krijesé me kéto virtyte
dhe mangési?

Té krijoje njé genie, pjellé e mendjes, trupit dhe shpirtit ténd, dhe pastaj, mbasi ta
kéqyrje me kujdes, t'i thoshe pa tu dridhur zéri se duhet ta eliminoje, zhbéje, vrisje,
sepse...

Nuk ishte mjaftueshmérisht e pérkryer... Kjo ishte... Ishte.. Mizore! Njé
¢menduri, zezojé e papérshkrueshme, sepse... Arsyeja e vetme e mospérkryerjes sé
genies gé po dénoje me vdekje ishe ti... Vetém ti e askush tjetér!

Mgé vinte té thérrisja e té cirresha me té madhe: “Déshiron té na dénosh me
vdekje? Shumé bukur! Na déno! Por, fillo nga vetja jote o horr i pashpirt!”. Ama, zé
nga goja nuk nxirja. Kisha friké. Madje, edhe kur mendoja, thurja dhe ¢’thurja pyetje
pas pyetjesh, ktheja kokén sa majtas-djathtas se mos ndoshta, dikush mé pérgjonte...

T’'mé pérgjonte c¢faré? Mendimet... Zoti té pérgjonte mendimet e mia!? E ¢'friké
mund té kishte Zoti, krijuesi i botés, nga uné, njé copé trungu me gjethe sipér? E di!
Ndoshta té ngjan absurde, por frika té bén té besosh si t¢ mundshme dhe té vértet,
edhe mé té madhen ndér té gjitha marréziteé.

Nése Zoti na dénonte me vdekje me arsyen sepse na mungonte bukuria apo
ndonjé nga pseudo-virtytet qé pérmenda mé sipér, vallé a nuk do té thoshte kjo, qé
edhe ai veté nuk ishte zotérues i kétyre virtyteve? Né té kundért, nése do t'i kishte
kéto virtyte, pérse vallé neve na krijoi pa ato? Apo ndoshta pér tu shfajésuar kur té
na jepte lajmin e mynxyrés? C’kuptim té kishte e gjitha kjo? Né fillim na krijonte té
mangét, dhe pastaj na dénonte me vdekje sepse ishim té mangét... Mos ndoshta
lindja dhe sidomos vdekja joné e argétonte? E ndihte té€ harronte ndjesiné e té genit i
vetém né pérjetési? Mos ndoshta...? Krijimi, té gjithé ne, ishim pjellé e vetmisé sé
Zotit dhe jo e dashurisé sé tij si¢ kéndonin dité e naté ato geniet e guditshme me
krahé té bardhé qé quheshin engjéj? Nuk ishim pra aspak “bijté e dashur té Zotit”
(si¢ thoshin vargjet e kéngés sé engjéjve), por lodra gé e ndihnin té zbonte vetminé?

Pyetje té tilla mé vértiteshin né mendje njésoj si ato kometat e pérflakura gé
enden qorrazi népér terrin e paané té giejve dhe qé askush nuk e di se nga vijné e ku
shkojné, deri kur...

BUM!

Mbérrin casti i pérplasjes finale!

Dhe ky cast, pér mua nuk vonoi shumé té vinte...

Mendime, pyetje, arsyetime, kundérshtime, pohime, mohime, kundér pohime e
kundér mohime, u pérplasén me njéra-tjetrén. Egérsisht u ¢orén dhe u gjakosén. Nga
té gjitha, kur pluhuri i ngritur nga kérleshja u largua, kishte ngelur vetém ajo...

Pérgjigja!

Aq e frikshme sa nuk guxoja té pranoja se ishte pjellé e mendjes time...

Ai!

Zoti!

Nuk mund té ishte krijuesi i joné!

Kéqyra pérreth me kujdes, i tmerruar se mos ndoshta dikush, rastésisht, e kishte
véné re tronditjen time, dhe akoma mé keq, né njé ményré apo njé tjetér, kishte



zbuluar edhe arsyen qgé e kishte shkaktuar. Isha frikuar sé koti. Askush nuk e kishte
mendjen tek uné. Krijesat, bashkévuajtésit e mi, viktimat e mundshme té ligjit té
Zotit, po debatonin plot zjarr duke i preré fjalén njéri-tjetrit. Shanin Zotin?
Ankoheshin? Oh, jo! Aspak! E shfajésonin! E mirékuptonin! Thoshin se ish e
dhimbshme qé dikush nga ne té vdiste, por... Nuk kishte asnjé mundési tjetér.
Hapésira jetésore pér ekzistencén e té gjithéve mungonte. Dhe kjo, mungesa e
hapésirés jetésore ishte arsyeja qé e kishte detyruar Zotin, sigurisht pa déshirén e tij,
té vendoste eliminimin e disa krijesave pér t¢ mundésuar jetén e té tjerave.

Hapésiré jetésore? (ishte? Nuk e kisha dégjuar kurré mé pareé.

Kureshtar pér té kuptuar se ¢'po ndodhte dhe se ¢’ishte kjo “hapésira jetésore” qé
e pérmendnin aq shpesh, u ndala njé copé heré pérpara njé kodrine té zbukuruar me
tréndafila qé s'di pse e quanin tribuné, té dégjoja oratorét qé zévendésonin njéri
tjetrin.

Dikush lévdonte Zotin qé po na shpétonte (shpétonte ké?), dhe dikush tjetér
shpallte se ge i gatshém té vetéflijohej, nése ky (vetéflijimi), e ndihte sadopak Zotin
né pérmbushjen e planit pér té shpétuar krijimin.

Fjalimi i ¢do oratori pasohej nga shfagje té shkurtra kéngétarésh riosh dhe
balerinash bukuroshe gé me lévizje té prera dhe fjalé té shqiptuara me zé té larté,
shprehnin besimin e tyre té palékundur né drejtésiné e vendimeve té Zotit.

Vazhdoi késhtu deri kur mbi kodrén tribuné, mes duartrokitjeve dhe petaleve gé
lulet plot gézim nuk pushonin sé hedhuri, hipi Llapégjati i Gjithévetdijshém,
mendimtari dhe gojétari mé i madh ndér té gjitha krijesat. Askush mé miré se ai nuk
dinte t'i thurte aq bukur fjalét pér té pérshkruar madhéshtiné e Zotit.

(’pamje kishte? Pyetje e drejté sepse... Tani qé po e mendoj, mé ngjan edhe e
cuditshme...

Asnjé prej atyre, oratoréve gé me aq zell shprehnin besnikériné dhe besimin ndaj
Zotit, nuk i mbijetuan asaj g€ ndodhi mé pas. Zoti, nuk lévizi as thoin e vogél (a ka
zoti thon;j?) pér t'i shpétuar.

Por le té kthehemi tek Llapégjati...

E kam té véshtiré ta pérshkruaj por po pérpigem. Kishte dy kémbé té holla e té
gjata si ato té lejlekut. Ndryshe nga kémbét té thata e té holla, trupin e kishte té
madh sa elefanti dhe té rrumbullt si njé vezé struci. Kokén e vogél sa njé gogél. Mbi
gogél... Pa prit! Mé ngjan se u gabova. Jo gogél po koké... Pra... Mbi koké, kishte njé
mori antenash ngjyré hiri e me thepa né té majté e té djathté si ato té karkalecit. Diku
mes tyre, nga njé e caré e padukshme i dilte gjuha. Nga forma i ngjasonte asaj té
nepérkés por ge aq e gjaté sa prekte dheun dhe kishte njé ngjyré té gjelbér si ajo e
péshtymés sé hardhucave. Syté dhe hundén? Po! Kishte edhe sy edhe hundé. Kéto,
ndryshe nga geniet e tjera qé kané sy dhe hundé, kétij i tundeshin mbi dhjamérat e
barkut. Ndoshta kjo, pamja e habitshme, ishte edhe sekreti i suksesit té Llapégjatit.
Ata gé e dégjonin, té mrekulluar nga 1évizjet e gjuhés qé dridhej sa andej-kéndej si
gjarpér dhe antenave qé fshikullonin ajrin, té hipnotizuar nga véshtrimi i syve té
médhenj gé i lékundeshin mbi bark, nuk kishin mundési té meditonin pér fjalét qé
nxirrte nga goja.



Pér t'i shpétuar magjepsjes me té cilén té molepste pamja ndjellése e Llapégjatit,
mbylla syté dhe, si¢ thuhet réndom, hapa sa munda veshét.

E para gjé qé vura re, ishte sesi Llapégjati i Gjithévetdijshém kujdesej té
rraskapiste mendimin e dégjuesve duke tjerr té tijin né fjali aq té gjata sa t€ dukej se
nuk do té mbaronin kurré. Por... Kur fundi mbérrinte dhe dégjuesi shpresonte té
dégjonte pérfundimin e té ndricohej nga drita né fund té tunelit, Llapégjati kércente
né njé tjetér fjali duke e 1éné dégjuesin “gojéthaté” dhe me dyshimin se digka qé i
kishte shpétuar, nuk e kishte 1éné té théthinte kuptimin e fjalisé. Me ndjenjén e fajit
dhe turpit pér padituriné e tij, dégjuesi i vihej prapa fjalisé né vazhdim por né fund
té saj, ngelej po aq i uritur pér té kuptuar, sag ishte edhe né fillim. Ashtu si¢ Evés i
pélgen té stolis me lule té bukura kurorat gé thur me degét e shelgut, Llapégjati nuk
harronte kurré té stoliste ¢do fjali gé i dilte nga goja, me fjalé nga gjuha e engjéjve (e
ndryshme nga ajo g€ flasim ne!) qé besoj se, edhe veté ai, nuk ia u dinte kuptimin.
Njéra prej tyre qé mé ka ngelur akoma né kujtesé, tingéllonte pak a shumé késhtu...

“Kompleksiteti i kuestionit té difuzionit té krijesave né territore divizionale té
mjaftueshme pér sopravivenzén e kreazionit bioetik éshté shumé kompleks pér tu
shpjeguar thjeshtésisht sepse kjo, thjeshtésia, sempliciteti ordiner i populizmit té
mendimit, nuk na donon njé zgjidhje té problemit por e agravon até. Pér kété arsye
kardinale duhet té mjaftohemi me pohimin se drafti qé Zoti na ka paragqitur pér vetingun e
popullsisé se tokés éshté konform standarteve té mendimit qiellor dhe i iluminuar nga
drita e logjikés sé pértejme”

Té tilla fjali pér dégjuesit, edhe pse krejtésisht té pakuptueshme pér shumicén e
tyre, ishin déshmi e dijes sé pafundme té Llapégjatit.

Né fund, pasi shfaqi dyshimet mbi ekzistencén e njé grupi armiqgésor qé né
fshehtési kishin sabotuar veprén e mrekullueshme té krijimit pér t€ hedhur hije mbi
pagabueshmériné e Zotit, Llapégjati pérmendi fjalén qé uné po prisja me aq ankth té
dégjoja...

LEBENSRAUM!

ME pyet se ¢'do té thoté? Pikérisht té njéjtén pyetje i béra edhe uné Llapégjatit.
Turma ktheu kokén e mé nguli syté plot pérbuzje pér padituriné time, edhe pse, jam
gati té vendos mbi zjarr degén time té djathté, nése ndonjé syresh prej tyre e dinte se
¢’do té thoshte Lebensraum.

Llapégjati nuk denjoi t€ mé pérgjigjej dhe vazhdoi fjalimin me njé tjetér fjalé té
pakuptueshme...

ENDLOSUNG!

Turma rrahu péllémbét dhe filloi té bértiste...

“Endlosung! Endlosung! Rrofté Zoti! Rrofté e qofté Endlosungu!”

Gjethet po mé dridheshin nga inati por nuk guxova ta ndérpres rishtazi fjalimin.

Humba ¢do shpresé pér té zbuluar, kuptuar dicka mé shumé mbi arsyet e
vendimit té Zotit kur, njé zé i panjohur, mé péshpériti pran veshit kuptimet e atyre
dy fjaléve té gjuhés engjéllore.



“Lebensraum” do té thoshte, “hapésiré e mjaftueshme pér té jetuar”, dhe
“endlosung”, “zgjidhje pérfundimtare”.

Ishte Feniksi!

Kjo ge edhe hera e paré dhe e fundit gé fola me té. Apo mé sakté, qé ai foli me
mua.

A mé ndihmoi zbulimi i kuptimit té kétyre dy fjaléve pér té zbuluar digka mé
shumé mbi planin qé kishte thurur Zoti pér té zhbéré gabimin qé kércénonte
krijimin? Besoj se po. Pér ta shpjeguar sa mé thjeshté, plani i madh i Zotit sipas
Llapégjatit té Gjithévetédijshém (apo atij qé frymézonte llapagitjet e gjuhés sé
Llapégjatit), mbéshtetej né dy shtylla kryesore. Kéto dy shtylla ishin pikérisht
Lebensraumi dhe Endlosungu. Duke gené se krijesave pér shkak té sabotimit té
planit té krijimit nga armiqté e Zotit, né té ardhmen do t'i mungonte hapésira e
nevojshme pér té jetuar (lebensraumi), Zoti ge menduar gjaté deri kur kishte gjetur
“endlosungun”, zgjidhjen pérfundimtare té problemit qé do té shmangte
shkatérrimin e botés.

Njé pjesé e krijesave, ato mé té dobétat, té pavirtytshmet e té mangétat, do té
eliminoheshin, duke i 1éné késhtu, krijesave té virtytshme “Lebensraumin” e
nevojshém pér té jetuar té lumtura.

Qé né fillim, e téra kjo, “Lebensraumi” dhe “Endlosungu”, mé ngjané njé krye
budallallék. Njé marrézi e pértejshme. Génjeshtér koké e kémbé.

Si mund té ankoheshe pér mungesé té hapésirés jetésore né njé univers té
pafundmé?

Por...

Nése “Lebensraumi” dhe “Endlosungu”, ashtu si¢ mendoja uné, ishin qartésisht
njé “krye budallallék”, “marrézi e pértejshme”, “génjeshtér e madhe” e sajuar pér
fshehur dhe justifikuar arsyen e vérteté té kasaphanés qé na priste, pérse vall€, gjithé
té tjerét duartrokisnin dhe brohorisnin? Mos ndoshta...

Ai gé gabohej isha uné, dhe ata, gjithé té tjerét, kishin té drejté?

Po sikur...

Ndérsa zura té mendoj pér mundésiné e té kundértés, ndjeva brenda vetes
peshén dérrmuese té vetmisé. Késhtu ndodhi, gé i shtyré nga déshira pér té zbuar
nga shpirti ndjesiné e keqe té vetmisé dhe até té keqardhjes pér vetveten qé shogéron
vetmingé, u vura né kérkim té njé té dyti, qé ashtu si dhe uné, kishte arritur né
pérfundimin se Zoti, pér njé arsye apo njé tjetér, po na mashtronte.



